
   Аннене

   Инесса Павлова | Сăвă

   (55 çул тултарнă ятпа)



Çĕр çинче епле хитре

Пелĕт, çут тĕнче.

Эс паян епле хитре,

Савăн çĕр çинче.



Аллă пилĕк çул пĕрре

Пирĕн ĕмĕрте.

Чăннипех çунать чĕре —

Эсĕ пирĕнпе.



Эс мухтавлă та таса,

Пур ĕçре малта.

Тĕлĕнетĕп чăннипех:

Эс патвар, ăста.



Мухтанатпăп санпала

Эпир чăнласа.

Ыр сунатпăр пĕтĕмпе;

Пурăн савăнса.



Сывлăх пултăр санпала,

Пурăн ырлăхра,

Туп телей ялан çапла

Савăн мăшăрпа.



Ватăлмашкăн ан васка

Эсĕ паянтан.

Яланах чун малалла —

Вăл ялан пуян.



Турă панă сывлăхпа

Пурăн савăнса.

Ял çинчи пур ырлăхпа

Савăн ыр курса.

